
КОМИ РЕСПУБЛИКАЫН ГРАЖДАНАÖС ВИДЗАН МЕРОПРИЯТИЕЯС НУÖДЫСЬ КОМИТЕТ
Уна йöза мероприятиеяс нуöдöм йылысь уведомлениеяс видлалiгöн Коми Республикаса олöмö пöртысь власьт органъяслöн, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъяслöн öтув уджалан пöрадок йылысь

 «Уполномочитöм орган, кытчö воö Коми Республика мутасын уна йöза мероприятие нуöдöм йылысь уведомление, урчитöм йылысь» Коми Республикаса Правительстволöн 2007 во июль 9 лунся 136 №-а шуöм збыльмöдöм могысь, Коми Республикаса войтырöс доръян да виччысьтöмторйысь видзан комитетлысь да Коми Республикаса культура да национальнöй политика министерстволысь ним вежöм понда тшöкта:

1. Вынсьöдны Уна йöза мероприятиеяс нуöдöм йылысь уведомлениеяс видлалiгöн Коми Республикаса олöмö пöртысь власьт органъяслöн, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъяслöн öтув уджалан пöрадок содтöдын индöм серти.

2. Лыддьыны вынтöмöн «Уна йöза мероприятиеяс нуöдöм йылысь уведомлениеяс видлалiгöн Коми Республикаса олöмö пöртысь власьт органъяслöн, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъяслöн öтув уджалан пöрадок» Коми Республикаса войтырöс доръян да виччысьтöмторйысь видзан комитетлысь 2007 во сентябр 17 лунся 71 №-а тшöктöд.

4. Тайö тшöктöд збыльмöдöм бöрся кута видзöдны ачым.

Комитетса веськöдлысь                                                 А.Ф.Нуйкин
Сыктывкар

2009 вося ноябр 2 лун

43-ОД №
ВЫНСЬÖДÖМА

 Коми Республикаын гражданаöс видзан 

мероприятиеяс нуöдысь комитетлöн

2009 во ноябр 2 лунся 43-ОД №-а тшöктöдöн 

(содтöд)
Уна йöза мероприятиеяс нуöдöм йылысь уведомлениеяс видлалiгöн Коми Республикаса олöмö пöртысь власьт органъяслöн, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъяслöн öтув уджалан
ПÖРАДОК

1. Тайö Пöрадокыс индö Коми Республикаса олöмö пöртысь власьт органъяслысь, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъяслысь öтув уджалан процедурасö «Коми Республика мутасын уна йöза мероприятие нуöдöм йылысь уведомление сетан пöрадок йылысь» Коми Республикаса Оланпас серти  уна йöза мероприятие нуöдöм йылысь уведомлениеяс Коми Республикаса олöмö пöртысь власьт органö сетiгöн.

2. Коми Республикаын гражданаöс видзан мероприятиеяс нуöдысь комитет уна йöза мероприятие нуöдöм йылысь уведомление (водзö – Уведомление) босьтöм бöрын «Коми Республика мутасын уна йöза мероприятие нуöдöм йылысь уведомление сетан пöрадок йылысь» Коми Республикаса Оланпаслöн 1 статьяса 1 юкöнлöн 4 пунктöн урчитöм дырйи сылöн воан лунсянь ыстö Уведомление копиясö:

Коми Республикаса культура министерствоö стöчмöдны, пырö-ö уна йöза мероприятие нуöдан мутасыс история да культура памятникъясöн лоысь объектъяслöн мутасö;

Коми Республикаса архитектура, стрöитчöм да коммунальнöй овмöс министерствоö уна йöза нуöдан местаын мутаслöн (жырлöн) медыджыд тöран норма йылысь юöр босьтöм могысь.

3. Коми Республикаса культура министерство видлалö Уведомлениесö да сетö уна йöза мероприятие нуöдны позянлун (позьтöмлун) йылысь подула кывкöртöд кадколастö, мый урчитöма Коми Республикаын история да культура памятникъясöн лоысь объектъяс вылын публичнöй мероприятиеяс нуöдан пöрадок йылысь Коми Республикаса Правительстволöн 2007 во июль 13 лунся 148 №-а шуöмöн.

4. Коми Республикаса архитектура, стрöитчöм да коммунальнöй овмöс министерство видлалö Уведомлениесö да сетö уна йöза нуöдан местаын мутаслöн (жырлöн) медыджыд тöран норма йылысь вочакывсö Уведомлениелысь копия босьтан лунö.

Комиöдіс   Коснырева Е.Г., 3217 пас

